
Kartikeyashatashtanama Stotram

కార్తికేయశతాష్టనామస్తోత్రమ్ 

(శివరహస్యాన్తర్గతే  ఈశాఖ్యే)
(విష్ణుబ్రహ్మాదయో   దేవాః కృతమ్)

షణ్ముఖః సుముఖస్త్రాతా  లేఖసేనాపతిః ప్రభుః  ॥ ౫౩.౨॥
శక్తిహస్తో  దురాధర్షో వీతిహోత్రాఙ్గజో   బలీ ।
క్రౌఞ్చాద్రిమథనో  యోగీ సుబ్రహ్మణ్యో  మఖేడితః ॥ ౫౪॥
గాఙ్గేయో  వైద్యుతోఽమోఘస్తారకాన్తకరో  రవిః ।
మహాసేనో దేవవైద్యః  ప్రణవార్థప్రకాశకః    ॥ ౫౫॥
మహాసేనః శరవణోద్భవో భవసుతోఽనఘః ।
వినాయకానుజః శ్రీమాన్  శూరసంహారకారకః ॥ ౫౬॥
సేనానీర్దుర్దురో   వీరో గర్భో విశ్వపతిః కవిః ।
గురుర్హరిహయః  శాస్తా శరాసనకరః శరీ ॥ ౫౭॥
వ్యాపకోఽనన్తశక్తిః  సుకుమారః ప్రోజ్జ్వలాఙ్గకః    ।
వీరాబాహుర్గణాధ్యక్షస్త్ర్యక్షప్రీతో    విశారదః ॥ ౫౮॥
కాన్తః శాన్తో జితారాతిరుమాకాన్తాత్మజోఽపరః ।
వల్లీపతిర్జితారాతిః   కుక్కుటోత్తమకేతనః ॥ ౫౯॥
శివలిఙ్గార్చనప్రీతో   గన్ధపుష్పాద్యలఙ్కృతః  ।
ముకుటీ చాఙ్గదీ  చక్రీ గదీ శఙ్ఖీ శిఖీ జటీ ॥౬౦॥
సనాతనపరస్తారస్తారకస్తారకాన్తకృత్ ।
సంవర్తో యౌవనీ(?) వీరో బాలో లీలావినోదకృత్ ॥౬౧॥
ప్రసన్నాక్షః  పఙ్కజాక్షః శమ్బరః శమ్బరప్రియః  ।
సుపల్లవః  శివో ధన్వీ ఖడ్గఖేటధరః  స్తుతః ॥౬౨॥
విశ్వప్రియోఽనన్తశక్తిః   సురాధ్యక్షో దురాసదః ।

ప్రమోదో  మేఘదమనః శక్రపూజ్యః  శతక్రతుః  ॥౬౩॥
కృత్తికాసూనురమలః కృత్తివాసఃప్రియో  విరాట్ ।
స్వాహాప్రియః  కార్తికేయో హరణో వేగవత్తరః ॥౬౪॥
స్వర్ణవర్ణః   పారిభద్రస్తామ్రస్తారణకారకః   ।
సుపుష్కరమహామాలో లలితాఙ్గః  సురావనః ॥౬౫॥
యశస్కరోఽమరపరో గీతవాన్ తత్ప్రియోఽర్తిహా (తత్త్వప్రియోఽర్తిహా  ? ) ।
వీరభద్రమహాగర్వస్తమ్భనస్తత్పరః  సఖా ॥౬౬॥
నిరఞ్జనో  నిరాధారః శక్రసేనాపతిర్వటుః  ।
బ్రహ్మచారీ  గిరిచరః సర్పరూపో దురాసదః ॥౬౭॥
షష్ఠీప్రీతః   కుమారశ్చ స్మరస్మేరాస్యసున్దరః  ।
విజ్ఞానదః  శివో జ్ఞానీ  శివభక్తశిరోమణిః ॥౬౮॥
॥ ఇతి శివరహస్యాన్తర్గతే  కార్తికేయశతాష్టనామస్తోత్రం   సమ్పూర్ణమ్  ॥
-॥ శ్రీశివరహస్యమ్  ।ఈశాఖ్యః ద్వాదశమాంశః । అధ్యాయః ౨౧ కుమారసమ్భవః ।
౫౩-౬౮ ॥

- .. shrIshivarahasyam . IshAkhyaH dvAdashamAMshaH . adhyAyaH 21 kumArasambhavaH

. 53-68 ..

Notes:

Brahmāబ్రహ్మా , Viṣṅuవిష్ణు et al Deva-sదేవాః eulogize the newly born Kārtikeyaకార్తికేయ
who would save them from the atrocities of Tārakāsuraతారకాసుర.
KārtikeyaŚatāṣṭanāmāvaliḥకార్తికేయశతాష్టనామావలిః  derived from this KārtikeyaŚatāṣṭanāmaStotram

కార్తికేయశతాష్టనామస్తోత్రమ్   can be accessed from one of the links given below.

